Шейх Суләйман әр-Рухайли білім талап ету мен ұсыннама (тазкия) туралы
Сұрақ: Бауырымыз былай дейді: Әссәләму аләйкум уа рахматуЛлаһи уа баракатуху, шейхымыз, Аллаһ сізге игіліктерімен қайырып, әрі біліміңіз арқылы бізге пайда берсін! Бізде білім талап етуші кісілер бар, әрі біз олар туралы жақсылықтан басқа еш нәрсе бьілмейміз, Аллаһ Тағала бізге сол кісілер арқылы пайда берсін. Олар ақида және Сүннет кітаптарын үйретіп жүр. Әрі (осы дәрістерді тыңдап жүрген) дәріс алушылардың арасында «Білім үлкен (білім иелерінен) болмаса, қабыл алынбайды» деп таратып жүрген кейбір бауырлар пайда болды. Ал екіншісі: (дінді) оқытумен айналысатын адамда міндетті түрде үлкен ғалымдар тарапынан берілген ұсыннама (тазкия) болуы керек (деген сөздер). Мұның барлығы осы беріліп жатқан дәрістердің тасталуына себепші болды,ал біздің жерімізде бұл дәрістерден басқа дәрістер жоқ. Осындай жағдайда біз не істеуіміз керек? Біз осы (мәселені) түсіндіріп берсеңіз деп үміт етеміз, Аллаһ сізді игілікке бөлесін! 
Шейх Суләйман әр-Рухайли, Аллаһ оған есендік берсін, жауап береді:
«Білім үлкен (білім иелерінен) талап етілетініне және ұсыннама (тазкия) қажетті екеніне күмән жоқ. Алайда (білімде) үлкендер дегеніміз кім? (Білімде) үлкендер дегеніміз  – бұл оларды білімдері үлкен еткен әрі өздері тіпті жастарымен кіші болса да, тіпті жас болса да, білімдерімен танымал болған адамдар. Сахабалардың ішінде жастарымен кіші, бірақ (білімдерімен) үлкендері болған, олардан білім алынатын, әрі олардың білімі бұл дүниені нұрландырды. Бұл мәселе өздігінше өте маңызды, дәлірек айтқанда, жасымен кішіні білімі үлкен ететіні, әрі ол осы берік, пайдалы білімнің арқасында танымал болады. Әрі бұған сәләфтардың арасында сахабалардан (Аллаһ оларға разы болсын) бастап, (осы үмметтің) имамдарының қатарындағы кейінгілеріне дейін мысалдар көп. Сондай-ақ ұсыннамалар да (тәзкият) қажет, себебі білім – бұл дін, сондықтан дінімізді кімнен алып жатқанымызды (қарауымыз) білуіміз керек. Алайда осы ұсыннамалар қалай алынады?
Тәзкияттар 3 түрлі болады:
Бірінші түрі: белгілі ғалымдар тарапынан мәтін түрінде немесе аузекі берілген тәзкия. Яғни ғалымдардың немесе олардың кейбіреулерінің (берген тәзкиясы), әрі біз бұл тәзкияны бір ғалыммен немесе екеуімен немесе үшеуімен шектемейміз. Ең бастысы - оның танымал ғалымдардың біреуінен, немесе (осы танымал) ғалымдардың бір тобы тарапынан болуы. (Яғни) олардың тарапынан «пәлен кісі одан білім алуға  жарайды» деген ұсыннаманың болуы.
Екінші түрі: (адам) өзінің оқытуымен, сабақ беруімен танымал болады, әрі (осы орайда) білім иелерінен ешкім оны сөкпейді. Ол сабақ беруімен белгілі, бұл (білім) одан тарап кеткен, әрі әйгілі білім иелерінен ешкім оның бұл оқытуын сөкпейді. Бұл «үнсіз ұсыннама» (тазкияту сукутия) деп аталады. Себебі білім беруіне тыйым салуға лайықты адам туралы үндемей, оған білім оқытуға рұқсат беріп қою ғалымдардың мәртебесіне жараспайтын нәрсе.
Үшінші түрі: бұл - маңызын біз тілге тиек етіп жүрген тәзкия түрі, ал бұл - адамға оның білімі тәзкия болатын жағдай. Ол тек Сүннетке үйретсе, яғни ақиқаттан басқа еш нәрсе (оқытып-үйретпесе), өзі де Сүннет ғалымдарынан білім алатын болса, оның сөздері Сүннет ғалымдарының кітаптарындағы нәрселерге сәйкес келетін болса, сондай-ақ оның тарапынан ол әйгілі ғалымдардың сөздерін теріске шығарғаны белгілі болмаса, әрі оның Сүннетке қарсы шыққаны да белгісіз болса, онда мұндай кісіге оның білімі тәзкия болады.
Өйткені ғалымдар басқаларға пайда келтіретін әрбір білім талап етуші туралы біле бермейді ғой. Алайда оның таратып жатқан біліміне қарау керек: ол Сүннетке үйретеді ме, ол Сүннет ғалымдарының пікірін құрметтейді ме, ол Сүннет ғалымдарының сөздерін қабылдайды ма? Әрі егер осылай болса, онда оған білімі тәзкия болады, әрі мұндай адамнан білім қабылданады. Ал: «Білім тек үлкен ғалымдар тәзкия берген адамнан ғана қабылданады», - деп айтатындардың (тәзкияның бірінші түрі) сөздері болса игіліктің есіктерін жабады! 
Көптеген елдердерде білім талап етушілер адамдарға Сүннетті оқытады, адамдарға Сүүнет ғалымдарының түсіндірмелерін келтіреді, әрі өздері оқып-білгенінің мөлшеріне сәйкес (өзгелерді) оқытып-үйретеді, алайда олардың қандай да бір ғалымнан алған тәзкиясы жоқ. Бірақ солай бола тұра, (білім иелерінен) біреу оларды теріске шығарып, олардың білімдеріне қатысты сенімсізсідік білдіргені (жарх жасағаны) белгісіз. Әрі егер біз мұндайлардан білім алынбайды дейтін болсақ, онда осындай елдеріндің көбінде білім қалмайды, әрі игіліктің есіктері жабылып, бидғаттардың жақтаушылары бас көтеріп, сабақ беріп, оқытатын болады. Ал  Сүннеттің жақтаушылары тынатын (үнсіз болатын) болады. Сонда Сүннеттің жақтаушылары бидғаттардың жақтаушыларынан оқып-үйренетін болады: не ғаламтор арқылы, не болмаса тағы бір жерлерден. Ал бұл дұрыс та болып табылмайды және тура да болып табылмайды! 

Сол себепті біз: "Тәзкияттар міндетті түрде болуы қажет, және бұл мәселеде осалдық болмау керек, әйтпесе білім кімнен болса содан алынатын болады», - дейміз. Бірақ бұл тәзкияттар қалай алынады? (Жауабы): не тікелей ғалымнан немесе Сүннетті ұстанушылығымен танылған белгілі ғалымдардың тобынан; не  ғалымдар сөгіс айтпайтын (дағуатшының білім беруі) таралғандығы және танымал болғандығы себепті; не болмаса білім талап етіп оны оқытып-үйретушіде (басқа білім иелері) тарапынан теріске шығарылмай, сенімсіздік білдірілмеген дұрыс әрі сенімді білімнің болуы себепті.
Сондай-ақ әрбір адам білетін нәрсесінің шеңбер-шегінде тоқтауы әрі одан аспауы міндетті болып табылатындығына да күмән жоқ, тіпті егер оның басқаларға үйретіп жатқан білімі таусылып қалса да (әрі ода осыны жалғастыратын ештеңе болмаса да). Яғни (ғалымдармен) бір немесе екі кітапты меңгеріп алып, сосын оқытуға кірісіп, өз-өздеріне тәнті болып алданып,  маңғазданып менменсініп, үлкен ғалымдарды теріске шығаратын, әр мәселе бойынша шешім шығара (пәтуа бере) бастаған кейбір білім талап етушілер сияқты. Күмән жоқ, бұл адасушылықтың дәл өзі!  
Алайда кімнің бойында игілік болса, сол білген нәрсесінің шекарасында тоқтайды, осындай адам Сүннет пен жақсылықты таратады. Әрі біз Сүннет пен жақсылықты тарататын адамға тосқауыл болмауымыз керек. Бұл – біздің шейх Ибн Баз, Аллаһ оны рахым етсін, шейх Ибн Усаймин, Аллаһ оны рақым етсін, секілді ғалымдарымыздың өз шәкірттерімен қарым-қатынасынан көрген нәрселеріміз. 
Дегенмен, кімді (білім иелері) теріске шығарып, сенімсіз десе (жарх жасаса), кімнің білімінде анықсызтық, айқынсыздық болса, немесе кім барлық жағынан белгісіз болып табылса, мұндай адамнан білім қабылданбайды! Ал Аллаһ жақсырақ біледі».
Дереккөзі: http://www.youtube.com/watch?feature=player_embedded&v=6MegUL5BbDY 

